
সারা দুপুর ধ’রে কেবল
কোথায় আসা-যাওয়া?

কোন্ খেয়ালীর কোন্ সে খেলা,
কোন্ সে গীতি গাওয়া?


ঘূর্নি ঘুরে
দিন-দুপুরে মাঠটি জুড়ে’ জোর,

কেবল ঘোরে
খেয়াল ভরে, নাই কোনো কাজ ওর?

বাসার থেকে
উঠছে ডেকে উদাস কবুতর,

আসছে ভেসে
মাঠের শেষে ঝোড়ো কাকের স্বর।

কাঠ-বিড়ালী
ঘুমায় খালি, লাগল ঝড়ের ধুম,—

দম্কা বায়ে
গাছের ছায়ে ভাঙল এবার ঘুম।

প্রজাপতি
চপল অতি, হাল্কা ডানা তার,—

হাওয়ার তোড়ে
ছট্কে পড়ে, পথ মেলে না আর।

ফুলের ঝুরো
রেণুর গুঁড়ো হাওয়ায় ঝ’রে যায়,—

ঝাপটা-ঝড়ে
উপ্চে পড়ে মধুর কণা, হায়!

জলার কাছে
কলার গাছে আজকে সারাক্ষণ

